
LIGJI Nr. 06/L-019 PER STANDARDIZIM

LIGJI Nr. 06/L-019
PER STANDARDIZIM
Kuvendi i Republikés sé Kosovés,
Né mbéshtetje t& nenit 65 (1) té Kushtetutés sé Republikés sé Kosovés,
Miraton:
LIGJ PER STANDARDIZIM

Neni 1
Qéllimi

1. Me kété ligj pércaktohen rregullat dhe parimet pér zhvillimin e aktiviteteve té standardizimit né
Republikén e Kosovés, si dhe organizimi dhe funksionimiiAgjencisé Kosovare té Standardizimit.

2. Ky ligj transpozon pjesérisht Rregulloren (BE) 1025/2012 t&€ Parlamentit Evropian dhe té
Késhillit Evropian té datés 25 tetor 2012, e cila pércakton kérkesat pér standardizim.

Neni 2
Fusha e zbatimit

1. Ky ligj zbatohet pér standardet e hartuara, adoptuara dhe té miratuara nga Agjencia Kosovare
e Standardizimit pér té gjithé sektorét e ekonomisé.

2. Ky ligj nuk zbatohet pér standarde té hartuara, adoptuara dhe té miratuara nga shoqéri,
agjenci dhe/ose organizata tjera, apo specifikime t&€ ndryshme pér nevoja interne.

Neni 3
Pérkufizimet

1. Shprehjet e pérdorura né kété ligj kané kéto kuptime:

1.1. Standardizimi - aktivitet i pércaktimit t& rregullave pér pérdorim té€ pérbashkét
dhe té pérséritur, pér probleme aktuale apo té tjera gé mund té krijohen, gé ka pér
géllim arritjen e njé shkalle optimale té rregullit né njé kontekst té caktuar. Standardizimi
éshté aktivitet, si rezultat i njé konsensusi, i realizuar nga dhe pér veté palét e interesit,
bazuar né gjithé pérfshirje dhe transparencé;

1.2. Agjencia Kosovare e Standardizimit - organi i vetém i administratés shtetérore
pér standardizim né Kosové, né tekstin e métejmé AKS;

1.3. Organi Nacional i Standardizimit - organ i standardizimit né nivel shtetéror té njé
shteti tjetér;

1.4. Organizata Evropiane e Standardizimit - njéra nga organizatat: Komiteti
Evropian pér Standardizim (CEN), Komiteti Evropian i Standardizimit pér Elektrotekniké
(CENELEC), Instituti Evropian i Standardeve pér Telekomunikacion (ETSI);

1.5. Organizata Ndérkombétare e Standardizimit - njéra nga organizatat: Organizata
Ndérkombétare pér Standardizim (ISO), Komisioni Ndérkombétar pér Elektrotekniké
(IEC), Unioni Ndérkombétar pér Telekomunikacion (ITU);

1.6. OBT - Organizata Botérore e Tregtis€;

1.7. Logo e Agjencisé Kosovare té Standardizimit - logo e pérdorur nga AKS pér
identifikimin e saj si¢ éshté pércaktuar me ligjin pérkatés pér simbole shtetérore; dhe

1.8. Standard - dokument i hartuar me konsensus dhe i aprovuar nga njé organ i
njohur standardizimi, i cili ofron, pér pérdorim té pérbashkét dhe té pérséritur, rregulla,
udhézime apo karakteristika pér aktivitetet apo rezultatet e tyre, qé kané pér géllim
arritjen e njé shkalle optimale rregulli né njé kontekst t& dhéné me té cilén pajtueshméria
éshté vullnetare, dhe i cili éshté njéri nga kéta si né vijim:

1.8.1. Standard ndérkombétar - standard i adoptuar nga njé organizaté
ndérkombétare e standardizimit;

1.8.2. Standard evropian - standard i adoptuar nga njé organizaté evropiane
e standardizimit;

1.8.3. Standard i harmonizuar evropian - standard evropian i adoptuar né
bazé té kérkesés sé béré nga Komisioni pér zbatimin e legjislacionit t& BE pér
harmonizim;

1.8.4. Standard kosovar - standard i Republikés sé& Kosovés miratuar nga
Agjencia Kosovare e Standardizimit, né pérputhje me kérkesat e kétij ligji dhe
i cili shénohet SK; dhe

1.8.5. Standard i harmonizuar kosovar - standard kosovar qé miraton
standardin e harmonizuar evropian né pérputhje me ligjin dhe rregullat e
standardizimit, i cili ofron prezumim té& konformitetit pér rregulloret pérkatése.

1.9. Dokument standardizimi - dokument i miratuar nga organizatat evropiane dhe
ndérkombétare, dhe i miratuar nga AKS, si specifikimet teknike, raportet teknike,
manualet apo marréveshjet e vecanta teknike, respektimi i té cilit éshté vullnetar;

1.10. Draft standard - dokument qé pérmban tekstin e specifikimeve teknike té
subjektit t&€ dhénég, i cili konsiderohet pér miratim né pérputhje me procedurat relevante
té standardeve, dhe si i tillé ky dokument géndron pas punés pérgatitore dhe garkullon
pér koment dhe shqyrtim publik;

1.11. Specifikim teknik - dokument i cili pérshkruan kérkesat teknike qé duhet
pérmbushur nga njé produkt, proces, shérbim ose sistem dhe i cili deklaron njé ose mé
shumé nga kéto:

1.11.1. karakteristikat e kérkuara té€ njé produkti duke pérfshiré nivelet e
cilésisé, performancés, ndérveprimit, mbrojties sé& ambientit, shéndetit,
sigurisé, dimensioneve, dhe duke pérfshiré kérkesat e zbatuara té produktit né
lidhje me emrin nén té cilin shitet produkti, terminologjia, simbolet, testimi dhe
metodat e testimit, paketimi, shénjimi ose etiketimi dhe procedurat e vlerésimit
té konformitetit;

1.11.2. metodat dhe proceset e prodhimit t& pérdorura né produktet bujgésore,
produktet e destinuara pér konsumim nga njerézit dhe kafshét, dhe produktet
mjekésore, si dhe metodat dhe proceset e prodhimit t& produkteve tjera, ku
kéto kané ndikim né karakteristikat e tyre;

1.11.3. karakteristikat e kérkuara té€ njé shérbimi pérfshiré nivelet e cilésisé,
performancés, ndérveprimit, mbrojties s€ ambientit, shéndetit, sigurisé dhe
duke pérfshiré kérkesat e zbatuara tek ofruesi i informacionit gé do té vihet né
dispozicion pér pranuesin;

1.11.4. metodat dhe kriteret pér vlerésimin e performancés sé produkteve té
ndértimit, duke véné kushtet e harmonizuara pér vénie né treg té produkteve té
ndértimit né lidhje me karakteristikat themelore.

1.12. Specifikim teknik i TIK - specifikim teknik né fushén e teknologjisé informative
dhe té komunikimit;

1.13. Program i punés sé standardizimit - program pune i AKS, i cili pérmban
aktivitetet e standardizimit pér njé periudhé té caktuar kohore;

1.14. Késhill Profesional i Standardizimit — trup késhillédhénés nga palét e interesit
(né tekstin e métejmé KPS);

1.15. Komitet Teknik - grup i ekspertéve gé veprojné né fusha té caktuara té
standardizimit (né tekstin e métejmé KT);

1.16. Kodi i Praktikés sé Miré - dokument udhézues gé rrjedh nga marréveshjet
ndérkombétare dedikuar trupave standardizuese (Kodi i Praktikés s& Miré i OBT pér
standardizimin aneksi 3 i marréveshjes OBT-Barrierat Teknike té Tregut (BTT);

1.17. Referim ndaj standardeve - referim i cili pércakton se njéra nga ményrat, pér
té pérmbushur kérkesat pérkatése té njé rregullore teknike &shté zbatimi i standardit
pérkatés;

1.18. Palé e interesit - person juridik ose fizik g¢ né ményré direkte ose indirekte
gjenden né njé raport té caktuar me institucionin pérkatés té standardizimit; dhe

1.19. Notifikimi - procesi i njoftimi t&€ miratimit t&é standardeve nga Agjencia e
Standardizimit t&¢ Kosovés né Organizatén Botérore té Tregtisé.

Neni 4
Objektivat e standardizimit

Standardizimi mund té keté njé apo mé shumé objektiva pér pérshtatje t& njé produkii,
procesi apo shérbimi. Objektivat e tilla nuk kufizohen me kontrollin e diversitetit, pérdorimit,
pajtueshmérisé, ndérkémbimit, shéndetit, sigurisé, mbrojtjien e mjedisit, mbrojtjen e produktit,
marréveshje té ndérsjella, performancén ekonomike dhe tregtiné.

Neni 5
Parimet e standardizimit kosovar

1. Zbatimi i standardeve kosovare béhet né baza vullnetare, pérve¢ nése béhet i obligueshém
me kontraté, ligj ose mé akt nénligjor.

2. Standardet kosovare jané té njéjta pér té gjitha subjektet fizike dhe juridike, si vendore edhe
ato té huaja gé ushtrojné aktivitet ekonomik né Kosové.

3. Konsensus nga palét e interesit pér pérmbajtjen e standardeve kosovare.

4. Parandalimi, gé interesat individuale t& mbizotérojné ato té pérgjithshme.

5. Transparenca né té gjitha fazat e aktivitetit t&€ standardizimit, pérmes publikimit dhe informimit
té publikut.

6. Aktiviteti i standardizimit kosovar éshté né harmoni me parimet e Kodit té€ Praktikés sé Miré
té OBT shtojca 3 e marréveshjes sé OBT pér BTT.

Neni 6
Agjencia Kosovare e Standardizimit

1. AKS éshté organ i pavarur dhe i vetmi si i tillé i administratés shtetérore, pérgjegjés pér
standardizim né Republikén e Kosovés, i cili pérfshiné zhvillimin, njohjen, adoptimin, miratimin
dhe publikimin e standardeve pér té gjithé sektorét e ndérlidhur me dispozitat e kétij ligji, i cili
vepron né kuadér té& ministrisé pérkatése pér tregti dhe industri.

2. Struktura dhe organizimi i AKS sé, siguron paanshméri dhe objektivitet né marrjen e vendimit
pér standardizim.

3. AKS udhéhiget nga Drejtori i Pérgjithshém.

4. Ligji pér Administratén Shtetérore té& Republikés sé Kosovés do té zbatohet pér organizimin
dhe funksionimin e AKS-sé, pérve¢ nése pércaktohet ndryshe me kété lig;.

5. Organizimi dhe struktura e AKS sé&, rregullohet pérmes aktit nénligjor, i propozuar nga
Ministria e Tregtisé dhe Industrisé dhe miratuar nga Qeveria e Republikés sé Kosovés.

Neni 7
Funksionet dhe pérgjegjésité e Agjencisé Kosovare té Standardizimit

1. AKS éshté pérgjegjése pér:

1.1. miratimin dhe mirémbajtjen e standardeve kosovare dhe pérditésimin e katalogut
té standardeve;

1.2. shqyrtimin, mirémbajtjen dhe konfirmimin periodik té statusit té standardeve
kosovare né pérputhje me rregullat dhe procedurat e standardizimit t& miratuara nga
AKS;

1.3. zhvillimin dhe miratimin e rregullave dhe procedurave mbi aktivitetet e standardizimit,
né pérputhje me parimet dhe rregullat evropiane dhe ndérkombétare té standardizimit;

1.4. pérgatitien, miratimin dhe publikimin e programit t€ punés pér standardizim né
pérputhje me interesin e paléve;

1.5. hartimin, njohjen, adoptimin, miratimin, ndryshimin, shfugizimin dhe publikimin e
standardeve kosovare dhe dokumenteve kosovare té standardizimit né pérputhje me
parimet dhe rregullat evropiane dhe ndérkombétare té standardizimit;

1.6. administrimin dhe mirémbajtjen e bazés sé té dhénave té standardeve;

1.7. administrimin dhe mirémbaijtjen e arkivit pér standardet kosovare, evropiane dhe
ndérkombétare, si dhe shitjen e tyre né pérputhje me ligjet, rregullat dhe politikat e
zbatueshme té marréveshjeve me organet e standardizimit;

1.8. ofrimin e shérbimeve té informimit pér standardet dhe procedurat e standardizimit
pér subjektet afariste qé kryejné aktivitet ekonomik brenda dhe jashté vendit;

1.9. té vepruar si piké referimi pér ¢éshtjet e ndérlidhura me standardizimin gé rezulton
nga marréveshjet me organizatat evropiane dhe ndérkombétare né lidhje me barrierat
teknike né tregti dhe kodin e praktikés sé miré pér hartimin, miratimin dhe publikimin e
standardeve;

1.10. shkémbimin e informacioneve dhe bashképunimin né fushén e standardizimit me
organet e huaja nacionale té standardizimit;

1.11. organizimin e trajnimeve dhe aktiviteteve tjera té€ ndérlidhura me standardizimin;

1.12. publikimin e buletinit dhe katalogut vjetor me standardet kosovare; dhe

1.13. inicimin e studimeve, publikimeve, pérvojés, punés kérkimore dhe aktivitete té
tiera gé kané lidhje me standardizimin.

Neni 8
Pérfagésimi

1. AKS, si organ i Ministrisé sé Tregtisé dhe Industrisé pérfagéson Republikén e Kosovés né
organizatat evropiane dhe ndérkombétare té standardizimit: CEN; CENELEC; ETSI dhe ISO;
IEC; ITU, si dhe né organizatat tjera gé kané té bé&jné me standardet.

2. AKS, éshté autoritet shtetéror i Notifikimit dhe Piké e Referimit né OBT pér standarde si¢
kérkohet me marréveshjet relevante ndérkombétare.

3. AKS, mund té ofrojé shérbime tjera plotésuese pér té pérkrahur pérdorimin dhe zbatimin e
standardeve. Kéto shérbime pérfshijné trajnime, informacione dhe certifikime.

Neni 9
Késhilli Profesional i Standardizimit

1. Késhilli Profesional i Standardizimit (KPS) éshté trup késhillédhénés, i cili funksionon né
kuadér té AKS.

2. KPS trajton programet e punés, pérbérjen dhe drejtimin e Komiteteve Teknike.

3. KPS pérbéhet nga palét e interesit pér standardizim.

4. Anétarét e KPS-sé propozohen nga AKS dhe emérohen me vendim té Ministrit t&€ Ministrisé
sé Tregtisé dhe Industrisé.

Neni 10
Komitetet teknike

1. Komitetet Teknike (KT) jané grupe ekspertésh té standardizimit qé nuk béjné pjesé né
strukturat e brendshme té AKS, por qé angazhohen né fusha té caktuara té standardizimit.

2. KT themelohen dhe shpérbéhen me propozim t&€ KPS dhe miratim té€ Drejtorit t€ Pérgjithshém
té AKS.

3. Standardet né fushén e elektroteknikés jané pérgjegjési e Komitetit Elektroteknik qé vepron
né kuadér té AKS.

4. Pjesémarrja né KT éshté vullnetare dhe e hapur pér té gjitha palét e interesit gé pérfagésojné
interesat pérkatése brenda fushéveprimit té standardizimit.

5. Autoritetet publike, pérfshiré autoritetet pér mbikéqyrjen e tregut, duhet t¢€ marrin pjesé
né aktivitetet e standardizimit gé kané pér qgéllim zhvillimin apo rishikimin e standardeve gé
kérkohen pér pérkrahjen e politikave dhe praktikave té geverisé.

Neni 11
Anétarésimi

1. Cdo person fizik apo juridik, gé ushtron aktivitet ekonomik dhe interes né fushén e
standardizimit né Republikén e Kosovés, ka té drejté té anétarésohet né AKS.

2. Té drejtat, detyrat dhe obligimet e anétarésimit caktohen me akte nénligjore ose rregulla té
brendshme té AKS.

Neni 12
Financimi

1. Té ardhurat buxhetore té AKS-sé sigurohen nga:
1.1. Buxheti i Kosovés; dhe

1.2. pjesémarrja né programe donatorésh, grande dhe/ose projekte gé kané pér géllim
financimin e AKS-sé, qofshin kéto evropiane, ndérkombétare apo té ¢do lloji tjetér.

Neni 13
Transparenca dhe gjithé pérfshirja

1. Sé paku njé heré né vit brenda tremujorit t& paré, AKS harton programin e saj té punés.
Ky program i punés pérmban informacione mbi standardet dhe rezultatet e standardizimit gé
synon té i pérgatisé apo ndryshojé, té cilat €shté duke i pérgatitur apo ndryshuar dhe té cilat i
ka miratuar né periudhén e programit paraprak t€ punés, pérveg nése jané adoptime identike
apo ekuivalente té standardeve ndérkombétare apo evropiane.

2. Programi i punés né lidhje me secilin standard dhe rezultat té€ standardizimit tregon:
2.1. temén;
2.2. fazén e arritur né zhvillimin e standardeve dhe rezultateve té standardeve; dhe
2.3. referencat e standardeve ndérkombétare t& marra si bazé.

3. AKS njofton pér programin e punés dhe e vendos até né ueb-fagen e saj apo né ndonjé tjetér
ueb-fage gé té jeté né dispozicion té publikut.

4. Transparenca e standardeve AKS:

4.1. siguron gasjen né draft standarde né até ményré gé té gjitha palét relevante kané
mundési t& dérgojné komente; dhe

4.2. iu mundéson trupave kombétare tjera té standardizimit qé té pérfshihnen né ményré
pasive apo aktive, duke dérguar njé vézhgues, né aktivitetet e planifikuara.

5. Gjithé pérfshirja né zhvillimin dhe adoptimin e standardeve ka pér géllim:

5.1. té drejtén pér pjesémarrje vullnetare té paléve té€ interesit né procesin e hartimit,
adoptimit dhe miratimit t& standardeve kosovare dhe zbatimin vullnetar té tyre;

5.2. konsensusin e paléve té interesit né pérmbajtjen e standardeve kosovare;

5.3. vendosijen e interesit té pérbashkét mbi interesat individuale né kuadér té programit
té standardeve dhe pérmbaijtjeve té standardeve; dhe

5.4. inkurajimit dhe lehtésimin e gasjes sé& ndérmarrjeve té vogla dhe t& mesme (NVM)
né standarde dhe proceset pér zhvillimin e standardeve né ményré gé té arrihet njé
nivel mé i larté i pjesémarrjes né sistemin e standardizimit.

6. Kur ekzistojné standardet evropiane, ndérkombétare ose plotésimet e tyre jané té
pashmangshme, AKS i pérdor ato si bazé pér standardet kosovare, pérveg kur standarde té
tilla apo pjesé relevante do té ishin joefektive apo jo té pérshtatshme, pér shkak té njé niveli
jo t&é mjaftueshém té mbrojties apo pér shkak té faktoréve themelor klimatik, gjeografik apo
problemet themelore teknologjike.

7. AKS duhet té€ marré pjesé né aktivitetin evropian dhe ndérkombétar té standardizimit brenda
kufizimeve té€ burimeve né dispozicion dhe interesave né lidhje me temén pér té cilat ka adoptuar
apo pret té adoptoj standarde.

Neni 14
Standardet dhe rregulloret teknike

1. Zbatimi i standardeve kosovare éshté vullnetar pérveg nése béhet i detyrueshém me ndonjé
kontraté, ligj ose mé akt nénligjor.

2. Kur rregulloret teknike gé transpozohen nga direktivat e Bashkimit Evropian i referohen
standardeve té harmonizuara, atéheré kéto standarde duhet t&€ aplikohen né Kosové si
“standarde kosovare t& harmonizuara”. Nése standarde té tilla nuk jané té adoptuara né Kosové,
referimi mund té béhet si “standarde evropiane té€ harmonizuara”.

3. Lista e standardeve kosovare t€ harmonizuara ose standardeve evropiane té harmonizuara
duhet té publikohet né Gazeté Zyrtare t€ Republikés sé Kosovés me kérkesé té autoritetit
rregullues pérkatés.

4. Rregulloret teknike mund t'i referohen standardeve kosovare sipas nevojés pér té pérkrahur
politikat dhe rregulloret e geverisé.

5. AKS duhet té& adoptojé standardet e nevojshme pérmes programit té saj t&€ standardizimit.
Kur kjo nuk éshté e mundur, rregulloret teknike mund t'i referohen standardeve evropiane ose
ndérkombétare, ose standardeve tjera ekuivalente.

6. Standardet Kosovare, té cilat jané né funksion té rregulloreve teknike duhet té identifikohen
nga ministria pérgjegjése nga fushéveprimi i tyre né bashképunim me AKS.

7. Ministrité, institucionet gendrore té administratés shtetérore dhe autoritetet lokale té cilat pérgatisin
rregullat teknike qé pérmbajné referenca té standardeve kosovare ose pjesé té tyre pér zbatim né
nivel shtetéror né Kosové, duhet t&€ bashképunojné me AKS rreth ményrés sé referimit.

Neni 15
Hartimi, adoptimi, miratimi dhe publikimi i standardeve kosovare

1. Cdo subjekt mund t'i paragesé AKS njé propozim pér standardizim, t€ shogéruar me
arsyetimin pérkatés, pér hartimin, adoptimin dhe miratimin e njé standardi kosovar.

2. Procedura e hartimit, adoptimit dhe miratimit té standardeve kosovare duhet té pércaktojé:

2.1. objektivat qé duhen arritur nga standardi i propozuar;

2.2. faktorét dhe ndikimin ekonomik;

2.3. burimet e financimit dhe té ekspertizés; dhe

2.4. zbatimet e mundshme té standardit, né kuadér té vlerésimit t& konformitetit.

3. Standardet evropiane dhe ndérkombétare béhen té€ gatshme pér pérdorim publik, pérmes
njohjes dhe adoptimit té tyre si standarde kosovare.

4. Standardet evropiane dhe ndérkombétare zbatohen né té njéjtén ményré si standarde
kosovare pérmes:

4.1. njohjes, adoptimit, miratimit dhe pérgatities sé njé teksti té njéjté me origjinalin e
standardit né gjuhén zyrtare;

4.2. hartimit té fages sé€ paré né gjuhé zyrtare; dhe

4.3. adoptimit me listé si standarde kosovare.

5. Konfirmimi i miratimit si standarde kosovare béhet pérmes pérgatitjes sé njé dokumenti zyrtar
pér miratim, si dhe me publikimin e tyre né buletinin periodik té AKS.

6. Procedura pér njohjen apo adoptimin e standardeve evropiane dhe ndérkombétare si
standarde kosovare pércaktohet né rregullat dhe procedurat pér aktivitetin e standardizimit, té
cilat pércaktohen nga AKS.

7. Hartimi, njohja, adoptimi, miratimi dhe publikimi i standardeve kosovare béhet né pérputhje
me rregullat dhe procedurat e pércaktuara me kété ligj dhe aktet nénligjore pér zbatim té kétij

ligii.

Neni 16
Pezullimi dhe térhegja e standardeve

1. Gjaté pérgatitjes sé njé standardi evropian apo pas miratimit té tij, AKS nuk do té ndérmerr
asnjé veprim gé mund té jeté né konflikt ose gé démton harmonizimin e synuar, e veganérisht
pér fushén né fjalé nuk do té publikoj asnjé standard té ri, i cili nuk €shté né linjé me standardin
ekzistues evropian ose ndérkombétar.

2. Me publikimin e njé standardi té ri apo té ndryshuar evropian si standard kosovar, té gjitha
standardet kosovare gé jané né kundérshtim me té, térhigen brenda njé afati prej gjashtédhjeté
(60) ditéve.

Neni 17
Rishikimi dhe mirémbajtja e standardeve dhe dokumenteve té standardizimit

1. AKS béné rishikimin dhe mirémbaijtjen periodike té€ standardeve dhe dokumenteve té
standardizimit me géllim té pérditésimit t€ katalogut t& standardeve.

2. Rishikimi periodik, ndryshimi, konfirmimi dhe térhegja e standardeve kosovare béhet né
pérputhje me rregullat dhe procedurat mbi aktivitetet e standardizimit t& miratuara nga AKS.

3. Aty ku standardet kosovare bazohen ose adoptojné standardet evropiane apo ndérkombétare,
duhet t& mirémbahen né ményré qé té sigurohet se jané té bazuara né standardet aktuale
evropiane apo ndérkombétare né pérputhje me rregullat dhe procedurat pér aktivitetet e
standardizimit té miratuara nga AKS.

Neni 18
Identifikimi i standardeve kosovare

1. Standardet Kosovare identifikohen me emértim shkronjash dhe numrash:

1.1. emértimi i standardit kosovar pérmban shkronjat SK apo njé kombinim té shkronjave
SK me shkronja té tjera, sipas origjinés, né rastet e zbatimit té standardeve evropiane
ose ndérkombétare;

1.2. pjesa numerike pérmban numrin e standardit dhe vitin sipas miratimit té tij; dhe

1.3. kur njé standard kosovar éshté adoptim i njé standardi evropian apo ndérkombétar,
fagja e paré do té tregoj té paktén edhe vitin e publikimit t& standardit evropian apo
ndérkombétar.

Neni 19
Hartimi, adoptimi dhe miratimi i dokumenteve kosovare té standardizimit

1. Dokumentet kosovare té standardizimit hartohen, adoptohen dhe miratohen sipas rregullave
dhe procedurave pér aktivitete té standardizimit.

2. Dokumentet kosovare té standardizimit identifikohen pérmes emértimit me shkronja dhe
numra:

2.1. emértimi me shkronja pérbéhet nga shkronjat “DS” (dokument standardizimi), ose
né njé kombinim té shkronjave DS dhe emértime té€ tjera me shkronja, né rastet e
njohjes apo adoptimit t& dokumenteve evropiane ose ndérkombétare té standardizimit;
dhe

2.2. pjesa numerike pérbéhet nga numri i dokumenteve té standardizimit dhe viti i
adoptimit apo miratimit té tyre. Kéto emértime nuk do té pérdoren pér dokumente té
tjera standardizimi pérve¢ dokumenteve kosovare té standardizimit.

Neni 20
E drejta e autorit dhe e drejta e shitjes sé standardeve

1. E drejta e autorit pér formén, pérmbajtjen dhe e drejta e shitjes pér ¢do standard kosovar apo
dokument tjetér standardizimi i takon AKS.

2. AKS ka té drejtén ekskluzive dhe té drejtén intelektuale pér botimin, riprodhimin, shpérndarjen
dhe shitjen e projekt standardeve dhe standardeve kosovare, projekt dokumenteve dhe
dokumenteve kosovare té standardizimit.

3. AKS do té pérmbush marréveshjet dhe rregullat pér shpérndarjen, shitien dhe té drejtén
e autorit té pércaktuar né marréveshjet e saj me organizatat kombétare, evropiane dhe
ndérkombétare té standardizimit.

Neni 21
Dispozitat ndéshkuese

1. Shkeljet e pércaktuara né nenin 20 té kétij ligji, nése nuk pérbéjné vepér penale, dénohen
me gjobé si mé poshté:

1.1. me gjobé prej treqind (300) deri njémijé e peséqind (1,500) Euro ndéshkohet personi
fizik, ndérsa me gjobé prej gjashtéqind (600) deri tre mijé (3,000) Euro ndéshkohet
personi juridik pér shkeljet e pércaktuara né nenin 20 paragrafi 1 i kétij ligji; dhe

1.2. me gjobé prej peséqind (500) deri dymijé (2,000) Euro ndéshkohet personi fizik,
ndérsa me gjobé prej njé mijé (1,000) deri katér mijé (4,000) Euro ndéshkohet personi
juridik pér shkeljet e pércaktuara né nenin 20 paragrafi 2. i kétij ligji.

Neni 22
Dispozitat kalimtare

1. Standardet e Republikés sé Kosovés, t& emértuara me shkronjat SK, té cilat jané njohur,
adoptuar apo miratuar pérpara hyrjes né fuqi té kétij ligji, e ruajné vlefshmériné edhe pas hyrjes
né fuqi té kétij ligji.

2. Agjencia e Standardizimit e Kosovés né Ministriné e Tregtisé dhe Industrisé e themeluar me
Ligjin Nr. 03/L-144 pér Standardizimin, do té vazhdojé té gjitha aktivitetet si ASK né pérputhje
me kété Ligj. Aktivitetet e standardizimit té cilat kané filluar pérpara hyrjes né fuqi té kétij Ligji do
té finalizohen né pajtim me kété Ligj dhe me aktet nénligjore gé derivojné nga ky Ligj.

Neni 23
Nxjerrja e akteve nénligjore

1. Aktet nénligjore té pércaktuara me kété ligj, nxirren brenda njé viti pas hyrjes né fuqi té kétij
ligji nga ministria pérkatése pér tregti dhe industri.

Neni 24
Vazhdimi i zbatimit t& akteve nénligjore

1. Me kusht gé mos té jené né kundérshtim me kété Ligj dhe deri né nxjerrjen e akteve té reja
nén-ligjore pér zbatimin e kétij Ligji, aktet nénligjore t& zbatueshme do té vazhdojné té& mbesin
né fuqi pérfshiré:

1.1. Udhézimi Administrativ Nr. 06/2013 pér caktimin e formés, pérmbajtjes dhe
pérdorimit t€ logos sé AKS-sé;

1.2. Udhézimi Administrativ Nr. 02/2012 pér késhillin profesional té standardizimit;

1.3. Udhézimi Administrativ Nr. 10/2011 pér organizimin dhe funksionimin e komiteteve
teknike; dhe

1.4. Udhézimi Administrativ Nr. 02/2010 pér organizimin dhe funksionimin e Agjencisé
Kosovare té Standardizimit.

Neni 25
Dispozitat shfuqgizuese

Me hyrjen né fuqi té kétij ligji shfugizohet Ligji Nr. 03/L-144 pér Standardizimin.

Neni 26
Hyrja né fuqi

Ky ligj hyn né fuqgi pesémbédhjeté (15) dité pas publikimit né Gazetén Zyrtare té Republikés sé
Kosovés.

Ligji Nr. 06/L-019
26 janar 2018

Shpallur me dekretin Nr. DL-002-2018, daté 12.02.2018 nga Presidenti i Republikés sé
Kosovés Hashim Thagi

